
Ortnevik Grendelag



                                 Juni 2016.

   Joar fanga opp 34 mm. nedbør i juni.

 -----                                                                                                                                        -----

God førsteslått:                                                                                                                                                 Det vart god avling av gras ved første slåing no i juni og arbeidet med innhaustinga gjekk greit, - turt og fint på marka.   I det fine varme vèret gjekk utviklinga av graset så fort at det vart vanskeleg å få hausta alt i den tida kvaliteten er best.

                                                                                                                 -----                                                                                                                                         -----                                                                                                                                  

Sikring av tursti mot Kroksnes:                                                                                                                            Her er det først og fremst Kjeringeskora og Grisegjelet som har fått litt sikring.             Kommune, Grendelag og Utmarkslag kom inn med pengar til sikringsmaterial. Ragnar og Per gjorde jobben.

Dette er ein del av den mykje nytta turstien mot Sylvarnes, den blir først og fremst brukt på  fine sommardagar. Tidlegare var det skuleveg for elevane som budde innover stranda, dei nytta vegen heile året. Når det no er gjort litt sikringsarbeid, er det tid for å sjå attende på tidlegare bruk av vegen.   

Asbjørn Inge og Ragnar har tidlegare i Månadsmeldingane fortalt om skulevegen sin, les gjerne dette på nytt med å klikke inn her: >  Månadsmelding frå Mai ;   Juni 2011”.                                                                                                                                                                       

-----                                                                                                                                         -----

Sommaravslutning på Biblioteket.                                                                                                         Med tilbod om å låne lesestoff, film og musikk til heile sommaren.                                                                                     Også i år med servering av saft, kaffi, is og kjeks til alle som kom innom.                             

-----                                                                                                                                         -----

Jonsokfeiring:                                                                                     Grendelaget har gjennom Nærmiljøgruppa i Kommunen fått pengar til kjøp av bålpanne. Bålpanna vart innvia på jonsokafta og det er meininga den skal stå i strandkanten til bruk for alle.

-----                                                                                                                                         -----

Kveiteoppdrett på Øyra:                                                                                                       Bygdefolket og fleire vart invitert til utvida kranselag. Det kom mykje folk for å sjå det nye anlegget som no er om lag halvferdig og klar til å ta imot fisk om få dagar.                                                     Me fekk orientering om anlegget av fleire og tale av Ordføraren i Høyanger. Det er planen at anlegget skal vere heilt ferdig om 1 år.

                                                                                                            I eit partytelt var det servering av fiskesuppe og andre gode saker. 

                                              Dagleg leiar Jan Arne Brekke > 
-----                                                                                                                                         -----

Nye adresser i bygda:                                                                                                             Den kommunale namnenemda har ferdig forslag til nye adresser, desse vert no lagt ut til høyring. Det blir lagt ut eit eksemplar av høyringsdokumentet på Ortnevik Nærbutikk, sidan Ortnevik Bibliotek er sommarstengt i høyringstida.

Du kan også gå inn på linken under for å sjå på dette:
https://www.hoyanger.kommune.no/nyhende/offentleg-hoyring-av-nye-adressenamn-04-07-07-08-2016.17524.aspx
-----                                                                                                                                         -----

Helsing frå Grendelaget med vakker vegkant!                        

